
ಓಂಕಾರ ಉವಾಚ -

ಭಜಧ್ವಂ ಪಾರ್ವತೀನಾಥಂ ಮನೋವಾಕ್ಕಾಯಕರ್ಮಭಿಃ .
ಮನಸಾ ಕರ್ಮಣಾ ವಾಚಾ ಶಿವಂಯೋ ಭಜತೇ ಸದಾ .. 610..

ತಂ ತಾರಯತಿ ಗೌರೀಶೋ ಘೋರಸಂಸಾರಸಾಗರಾತ್ .

ಮಹೇಶಾರ್ಚನಮೇವೈಕಂ ಭುಕ್ತಿಮುಕ್ತಿಪ್ರದಂ ಸ್ಮೃತಂ .. 611..

ತದೇವ ಘೋರಸಂಸಾರಮಹಾಸಾಗರತಾರಕಂ .

ಶ್ರೀಮಹೇಶ ಮಹೇಶೇತಿ ಮಹೇಶೇತಿ ತ್ರಿರುಚ್ಚರನ್ .. 612..

ಸದ್ಯೋ ಮಹಾಘಸಂಘೇಭ್ಯೋ ಮುಚ್ಯತೇ ನಾತ್ರ ಸಂಶಯಃ .
ಮಹೇಶೇತಿ ಪರಂ ನಾಮ ಭುಕ್ತಿಮುಕ್ತಿಪ್ರದಂ ಸ್ಮೃತಂ .. 613..

ತತಸ್ತದೇವ ಸತತಂ ಸ್ಮರ್ತವ್ಯಂ ಮುಕ್ತಿಕಾಂಕ್ಷಿಭಿಃ .
ಮುಕ್ತಿಕಾಂತಾಽಽಕರ್ಷಕೋಽಸೌ ಶಿವಮಂತ್ರಃ ಶ್ರುತಿಶ್ರುತಃ .. 614..
ಗೋಪನೀಯೋಽಪಿಮೋಕ್ಷಾರ್ಥಂ ವೇದಾಂತೈಃ ಪ್ರಕಟೀಕೃತಃ .
ಅತೋ ಮಹೇಶ್ವರಂ ಸಾಂಬಂ ಸಾವಧಾನೇನ ಸಂತತಂ .. 615..

ಭಜಧ್ವಂ ಭವಸಂತಾಪವಿಚ್ಛಿತ್ತ್ಯರ್ಥಂ ಮುದಾ ಸುರಾಃ .
ಶಿವಾನ್ಯೋ ನ ಗತಿರ್ಯಸ್ಮಾದ್ಭವತಾಂ ಮುಕ್ತಿಕಾಂಕ್ಷಿಣಾಂ .. 616..

ತತೋ ಭಜಧ್ವಂ ಮುಕ್ತ್ಯರ್ಥಂ ಶಿವಮೇವ ಸದಾ ಮುದಾ .

ಮೋಕ್ಷಾರ್ಥೀ ಯಃ ಶಿವಾದನ್ಯಮಾರಾಧಯಿತುಮಿಚ್ಛತಿ .. 617..

ಸಉನ್ಮತ್ತ ಇತಿ ಜ್ಞೇಯೋ ವೇದಮಾರ್ಗಬಹಿಷ್ಕೃತಃ .
ತೃಪ್ತ್ಯರ್ಥಂ ಕಂಟಕಗ್ರಾಸೀ ಯಥಾ ತೃಪ್ತಿಂ ನ ವಿಂದತಿ .. 618..

ಶಿವೇತರಸ್ತತಸ್ತದ್ವನ್ನ ಮುಕ್ತಿಮಭಿವಿಂದತಿ .

ಶಿವೇತರಾರ್ಚನೇ ಶ್ರದ್ಧಾ ಯಸ್ಯ ಸಂಜಾಯತೇ ಭ್ರಮಾತ್ .. 619..

ತಜ್ಜನ್ಮ ಗತಮೇವಾತ್ರ ವೃಥಾ ಕಂಟಕಜನ್ಮವತ್ .

ನ ವರಂ ತಾದೃಶಂ ಜನ್ಮ ಯತ್ಪ್ರಾಪ್ಯ ಭುವಿ ಮಾನವಃ .. 620..
ಶಿವೇತರಾರ್ಚನೇ ಶ್ರದ್ಧಾಂ ಕುರುತೇಮೋಹಸಂಯುತಃ .
ಜನ್ಮ ತಾದೃಗ್ವರಂ ದೇವಾ ಯಾದೃಶಂ ಪ್ರಾಪ್ಯ ಮಾನವಃ .. 621..

ಮಹೇಶಾರಾಧನೇ ಶ್ರದ್ಧಾಂ ಕುರುತೇ ಭುಕ್ತಿಮುಕ್ತಿದಂ .

ಗರ್ಭಧಾರಣಜಂ ದುಃಖಂ ತನ್ಮಾತುಃಸಫಲಂ ಭವೇತ್ .. 622..

ಯದ್ಗರ್ಭಾನ್ನಿರ್ಗತಃ ಪುತ್ರಃ ಶಿವಭಕ್ತಿರತೋ ಭವೇತ್ .

ತದೇವ ಕುಲಮುತ್ಕೃಷ್ಟಂ ಧನ್ಯಯಿತ್ಯಭಿಮನ್ಮಹೇ .. 623..

ಯಸ್ಮಿನ್ಕುಲೇ ಸಮುತ್ಪನ್ನಃ ಶಿವಪೂಜಾರತೋ ಭವೇತ್ .

ತದೇವ ಕುಲಮುತ್ಕೃಷ್ಟಂ ಧನ್ಯಮಿತ್ಯಭಿಮನ್ಮಹೇ .. 624..

ಕಿಮರ್ಥಂ ಬಹುನೋಕ್ತೇನ ಶಿವಭಕ್ತಿರ್ಮುಮುಕ್ಷುಭಿಃ .
ನಿತ್ಯಮವ್ಯಭಿಚಾರೇಣ ಕರ್ತವ್ಯಾ ಸತ್ಯಮುಚ್ಯತೇ .. 625..

- -

ಕಶ್ಯಪ ಉವಾಚ .

ಇತ್ಯೋಂಕಾರವಚಃ ಶ್ರುತ್ವಾ ವಿಷ್ಣುಬ್ರಹ್ಮಾದಯಃ ಸುರಾಃ .
ಶಿವಾರ್ಚನರತಾಃ ಸಂತಸ್ತಪಸ್ತೇಪುರ್ದುರಾಸದಂ .. 626..

ಪಶ್ಯೇಮಾಂಛಾಂಕರಾಂಧನ್ಯಾನ್ನ್ಮಹೇಶಾರಾಧನೋತ್ಸುಕಾನ್ .

ಏತೇಷಾಂ ಶಂಕರಾದನ್ಯಃ ಪೂಜ್ಯೋ ನಾಸ್ತ್ಯೇವ ಸರ್ವದಾ .. 627..

ಶಿವಾನ್ಯಂ ನಾರ್ಚಯಂತ್ಯೇತೇ ಸ್ವಪ್ನೇಽಪಿ ಶಿವತತ್ಪರಾಃ .
ನ ತೇ ನಮಂತಿಮೋಹೇನಾಪ್ಯಶಿವಂ ಸಂಶಿತವ್ರತಾಃ .. 628..
ನಮಂತಿ ಚಂದ್ರರೇಖಾಂಕಂ ತ್ರಿಶೂಲಾಂಕಂ ಮಹೇಶ್ವರಂ .

ಬಿಲ್ವಪತ್ರಾದಿಭಿಃ ಸಮ್ಯಕ್ಪೂಜಯಂತಿ ನಮಂತಿ ಚ .. 629..

ಶಿವಲಿಂಗಂ ಪೂಜಯಂತಿ ಪ್ರಣಮಂತಿ ಸ್ತುವಂತಿ ಚ .

ಪಶ್ಯಂತಿ ಚ ಪ್ರಯತ್ನೇವ ಶಿವಲಿಂಗಂ ಸಮರ್ಚಿತಂ .. 630..

ಏತೇ ನಿರ್ವ್ಯಾಜಭಕ್ತ್ಯೈವಂ ಜನ್ಮನಾ ಶಿವಪೂಜಕಾಃ .
ಶೀಘ್ರ ಮುಕ್ತಾ ಭವಿಷ್ಯಂತಿ ಮಹೇಶಾನುಗ್ರಹಾನ್ಮುನೇ .. 631..

ಪೂಜಯ ತ್ವಂ ಮಹಾದೇವಂ ಶ್ರದ್ಧಯಾ ಪರಯಾ ಮುನೇ .

ಮಹಾದೇವಪ್ರಸಾದೇನ ಶೀಘ್ರ ಮುಕ್ತೋ ಭವಿಷ್ಯಸಿ .. 632..

..ಇತಿಶಿವರಹಸ್ಯಾಂತರ್ಗತೇಓಂಕಾರಪ್ರೋಕ್ತಂಮುಕ್ತಿಸಾಧನಾರ್ಥಂ ಶಿವಾರ್ಚನೋಪದೇಶಂ
2ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 13 . 610-632..
- .. shrIshivarahasyam ugrAkhyaH saptamAMshaH . adhyAyaH 13 . 610-632 ..

Notes:

Oṃkāra ಓಂಕಾರ delivers the upadeśaಉಪದೇಶ to Brahmā ಬ್ರಹ್ಮಾ, Viṣṇuವಿಷ್ಣು et
al Deva-sದೇವಾಃ, about Cultivating Worship of Śiva ಶಿವ i.e. Śivārcana ಶಿವಾರ್ಚನ as

the means to Experiencing the World as well as Liberation from it - viz. Bhuktiಭುಕ್ತಿ and
Muktiಮುಕ್ತಿ).
Ṛṣi Kaśyapaಋಷಿ ಕಶ್ಯಪ narrates that hearing so from Oṃkāraಓಂಕಾರ, the Brahmā
ಬ್ರಹ್ಮಾ, Viṣṇuವಿಷ್ಣು et al Deva-sದೇವಾಃ ardently engaged themselves in i.e. Śivārcana
ಶಿವಾರ್ಚನ.

